
21 դեկտեմբերի, 2023 թ.

Անցնող տարին «Ավրորայի» համար նաեւ անձնական կորստի ու

դժվարությունների տարի էր։ Ողջ աշխարհի հետ մենք սգացինք

խաղաղության ակտիվիստ եւ իրավապաշտպան Բենջամին

Ֆերենցի մահը, որը 2019 թ. միացել էր «Ավրորա» մրցանակի Ընտրող

հանձնաժողովին՝ որպես պատվավոր համանախագահ: Ադրբեջանի

կառավարության կողմից «Ավրորայի» համահիմնադիր Ռուբեն

Վարդանյանի անարդար ձերբակալությունը ցնցեց մեզ եւ մեր

համաշխարհային համայնքին: Մարդասիրության ոլորտի

միջազգային շատ գործիչներ եւ իրավապաշտպաններ կոչ են արել

անհապաղ ազատ արձակել նրան.

շնորհակալ ենք այս միահամուռ ջանքերի եւ աջակցության համար:

Ձեզ եւս կոչ ենք անում քայլեր ձեռնարկել՝ պահանջելով անհապաղ

ազատ արձակել Ռուբեն Վարդանյանին եւ ապօրինի ձերբակալված

մյուս բանտարկյալներին։

ԱՋԱԿՑԵԼ

Աջակցելով մերօրյա հերոսներին, որոնց մասին քչերը գիտեն աշխարհում, եւ

որոնք    անձնվիրաբար փորձում են լուծել իրենց համայնքների

մարդասիրական խնդիրները՝ «Ավրորան» արդեն նշանակալի ազդեցություն

է թողել մեծագույն կարիքի մեջ գտնվող մարդկանց կյանքի վրա:

Աբդուլհադի ալ-Խավաջա
Բահրեյն/Դանիա

Մարդու իրավունքների պաշտպան, որը
խիզախորեն պաշտպանել է Բահրեյնի

ամենախոցելի համայնքների
իրավունքները: 

Նասրին Սոթուդե
Իրան

Իրավապաշտպան, որը
ներկայացնում է իրանցի

ընդդիմադիր գործիչների,
երիտասարդ բանտարկյալների եւ
կանանց իրավապաշտպանների

շահերը: 

Դենիս Մուկվեգե
Կոնգոյի Դեմոկրատական

Հանրապետություն

Գինեկոլոգ, որն օգնում է սեռական
բռնության զոհերին եւ պայքարում

բռնաբարությունը՝ որպես պատերազմի
զենք, վերացնելու համար։ 

«Ավրորայի» նախագահ, 2017 թ. «Ավրորա» մրցանակի դափնեկիր, բժիշկ

Թոմ Քաթինան    եւ  Ջամիլա Աֆղանին հրավիրված էին նաեւ ելույթ

ունենալու «Քլինթոն» համաշխարհային նախաձեռնության (CGI)

ամենամյա միջոցառմանը 2023 թ. սեպտեմբերին Նյու Յորք քաղաքում:

2023 թ. սեպտեմբերի 20-ին ՄԱԿ Գլխավոր ասամբլեայի

միջոցառումների շաբաթվա ընթացքում RefugePoint

կազմակերպությունը եւ «Ավրորա» մարդասիրական

նախաձեռնությունը միասին բովանդակային քննարկում անցկացրին

այն մասին, թե ինչպես վերափոխել մարդասիրական օգնության եւ

փախստականների խնդիրներին արձագանքելու մոտեցումը:

Միջոցառմանը մասնակցում էին «Ավրորայի» համահիմնադիր Նուբար

Աֆեյանը, բժիշկ Թոմ Քաթինան եւ Արմինե Աֆեյանը:

Պայքար հանուն փոփոխության.
«Ավրորայի» մերօրյա հերոսների

պատմությունները

Հավատ մարդկության հանդեպ.
կրոնը՝ բարությունը միավորող ուժ

Վերաիմաստավորելով

համընդհանուր մոտեցումն
ահագնացող մարդասիրական

կարիքներին

Ձեզ ենք ներկայացնում «ԵՐԱԽՏԱԳԻՏՈՒԹՅՈՒՆՆ՝ Ի ԳՈՐԾ» տեղեկատվական տարեվերջյան հավելվածը, որն

ամփոփում է «Ավրորա» մարդասիրական նախաձեռնության գործունեության վերջին եռամսյակը: Թարմ

տեղեկատվություն ավելի հաճախ կարող եք ստանալ՝ հետեւելով մեզ X, Instagram, Facebook եւ LinkedIn

սոցիալական հարթակներում:

Հետադարձ հայացք գցելով 2023 թվականին՝ երախտագիտություն ենք ուզում հայտնել մերօրյա հերոսներին,

որոնք օգնության ձեռք են մեկնում եւ փրկում այլոց կյանքն անընդհատ շարունակվող հակամարտությունների,

ցեղասպանությունների, մարդու իրավունքների ոտնահարումների եւ այլ վայրագությունների պայմաններում,

որոնք իրենց ազդեցությունն են թողնում միլիոնավոր մարդկանց վրա: Դրա վկայությունը նորագույն

պատմության ընթացքում բռնի տեղահանված մարդկանց թվի ամենաբարձր ցուցանիշն է ամբողջ աշխարհում:

Վերջերս շատ բան է փոխվել, ցավոք սրտի, դեպի վատը, ուստի այսօր, առավել քան երբեւէ, մենք պետք է

հավատարիմ լինենք մեր համընդհանուր մարդկայնության ոգուն եւ մարդասիրական օգնություն,

բարեկեցություն եւ աջակցություն տրամադրենք խոցելի իրադրությունում հայտնված մարդկանց:

Նույնիսկ այս մարտահրավերներին դիմակայելիս «Ավրորան» հավատարիմ է մնացել իր հանձնառությանը՝

շոշափելի դրական փոփոխություն բերելու այն համայնքներին, որոնք ամենաշատն ունեն դրա կարիքը: Դրա

համար ստեղծվեց նաեւ «Վարդան Գրեգորյան» մարդասիրական հիմնադրամը, որը կոչված է ապահովելու

«Ավրորայի» կայուն գործունեության    շարունակականությունը: Բոլորովին վերջերս նախաձեռնության կողմից

ֆինանսավորվող նախագծերի շնորհիվ խմելու ջուրը հասանելի դարձավ Կոնգոյի Դեմոկրատական

Հանրապետության խոցելի խմբերին, Սոմալիում աղջիկներն ստացան կրթության հնարավորություն, իսկ

Աֆղանստանի կանայք եւ աղջիկները՝ տնտեսական, սոցիալ-հոգեբանական աջակցություն, օժանդակություն

տրամադրվեց Հնդկաստանում սեռական բռնությունից տուժածներին, եւ օգնություն ստացան արցախցի

փախստականները:

Մեր աշխատանքն անհնար կլիներ առանց մեր համայնքի աջակցության եւ նվիրատվությունների:

Շնորհակալություն, որ «Երախտագիտությունն՝ ի գործ» գաղափարի կրողն եք: Տոներին ընդառաջ ծանոթացեք

մեր գործունեության եւ ձեռքբերումների ամփոփ տեղեկագրին: Մաղթում ենք ձեզ ուրախ նոր տարի եւ հուսով

ենք, որ կշարունակեք առատաձեռնորեն աջակցել «Ավրորա» համաշխարհային մարդասիրական շարժմանը

հատկապես հիմա, երբ այսքան մեծ է մարդասիրության կարիքն աշխարհում:

Արտահայտեք ձեր երախտագիտությունն այս տոներին

2024 թ. «Ավրորայի» հերոսները
Սեպտեմբերի 18-ին «Ավրորա» մարդասիրական նախաձեռնությունը 2024 թ. «Ավրորայի» հերոսների անունները

հայտարարեց Նյու Յորքում անցկացվող «Քլինթոն» համաշխարհային նախաձեռնության (CGI) ամենամյա

միջոցառման ընթացքում: Այս հերոսներից մեկը կդառնա հաջորդ «Ավրորա» մրցանակի դափնեկիր. շնորհման

արարողությունը տեղի կունենա 2024 թ. մայիսին Լոս Անջելեսում (Կալիֆորնիա, ԱՄՆ):

Ընդլայնելով միջազգային համագործակցությունը
2023 թ. նախաձեռնությունը շարունակեց ամրապնդել արդեն եղած գործընկերային հարաբերությունները

եւ    բարձրացնել իր համաշխարհային վարկանիշը՝ միաժամանակ օգնելով առավել կարիքավորներին եւ

բարձրացնելով իրազեկությունը մարդասիրական մարտահրավերների վերաբերյալ ամբողջ աշխարհում:

«Ավրորայի» ներկայացուցիչները մասնակցեցին մարդասիրական բազմաթիվ սիմպոզիումների, քննարկումների

եւ նմանատիպ միջոցառումների՝ օգտագործելով հնարավորությունը խոսելու «Երախտագիտությունն՝ ի գործ»

շարժման եւ դրա ազդեցության մասին:

Փետրվարին «Ավրորա» համաշխարհային մարդասիրական մրցանակի Ընտրող հանձնաժողովին միացավ Նյու

Յորքի Կարնեգի կորպորացիայի նախագահ Լուիզ Ռիչարդսոնը: Մասնագիտությամբ քաղաքագետ

Ռիչարդսոնն ահաբեկչության եւ ահաբեկչության դեմ պայքարի ոլորտում միջազգային ճանաչում ունեցող

փորձագետ է:

2023 թ. սեպտեմբերի 7-8-ը 2022 թ. «Ավրորա» մրցանակի դափնեկիր Ջամիլա Աֆղանին,    «Ավրորա»

մարդասիրական նախաձեռնության գործադիր տնօրեն Արմինե Աֆեյանը եւ 2020 թ. «Ավրորա» մրցանակի

դափնեկիր Իլվադ Էլմանը Քեմբրիջում (Մասաչուսեթս, ԱՄՆ) մասնակցեցին    2023 թ. «Նորարարությունները

միջազգային բարեգործության ոլորտում» սիմպոզիումին: Նույն ամիս ավելի ուշ «Ավրորա» հիմնադրամի

կանադաբնակ ընկերները բացառիկ հանդիպում կազմակերպեցին Մոնրեալում, որտեղ նախաձեռնության

աջակիցները եզակի հնարավորություն ունեցան զրուցելու Ջամիլա Աֆղանիի եւ «Ավրորայի» համահիմնադիր

Նուբար Աֆեյանի հետ՝ ավելին իմանալու «Ավրորայի» ազդեցության մասին:

2023 Aurora Dialogues առցանց քննարկումներ
2023 թ. տեղի ունեցան Aurora Dialogues առցանց քննարկումներ՝ մի շարք հրատապ մարտահրավերների

հաղթահարման ուղիներ փնտրելու նպատակով: Մենք համախմբեցինք փորձագետներին՝ միասին քննարկելու

եւ լուծումներ գտնելու մի շարք հարցերի վերաբերյալ, ինչպիսիք են օրինակ՝ կանանց առաջնորդությունը, 

մարդասիրական գործունեության համար ներշնչանք գտնելը,    մարդասիրական նախաձեռնությունները

միավորելը,    կրոնը՝ որպես բարությունը միավորող ուժ կիրառելը: «Ավրորան» նաեւ միավորել էր ջանքերը The

New Humanitarian հարթակի եւ վերջինիս գլխավոր տնօրեն Հեբա Ալիի հետ, որը մի քանի քննարկումներում

հանդես եկավ որպես մոդերատոր:

«ԱՎՐՈՐԱՆ՝ Արցախին»

2023 թ. հունիսի 30-ին ավարտվեց նախաձեռնության «ԱՎՐՈՐԱՆ՝ Արցախին» ծրագիրը, որը մեկնարկել էր 2020

թվականին եւ ուղղված էր մարդասիրական օգնությանը, առողջապահությանը, սոցիալական զարգացմանը,

ենթակառուցվածքների վերականգնմանը, կրթությանը, մշակույթին եւ սպորտին: Ծրագրի շրջանակում

«Ավրորան» 2.2 մլն ԱՄՆ դոլար է հատկացրել՝ աջակցելով 93 նախագծի, որոնք իրագործվել են տեղի եւ

միջազգային 70 գործընկերների կողմից: Ընդհանուր առմամբ, այն օգնության ձեռք է մեկնել ավելի քան 150.000

արցախցիների:

Թեեւ ծրագիրն ավարտվել է, բայց արցախցիներին օգնելու ջանքերը շարունակվում են:  2023 թ. հոկտեմբերին

«Ավրորա» մարդասիրական նախաձեռնության համահիմնադիր Նուբար Աֆեյանը եւ «Աֆեյան» հիմնադրամի

համանախագահ Աննա Աֆեյանը հայտարարեցին, որ 2 միլիոն ԱՄՆ դոլար օժանդակություն կհատկացնեն

ավելի քան 100.000 տեղահանված արցախցիներին, որոնք ստիպված են եղել լքել իրենց տները սեպտեմբերին

Ադրբեջանի հարձակման հետեւանքով:  Նվիրատվությունը կտրամադրի «Աֆեյան» հիմնադրամը, որը

նախկինում եւս,  միավորելով ջանքերն «Ավրորայի» հետ, աջակցել է արցախցիներին 2020 թ. պատերազմից

հետո: 

Երիտասարդների ներգրավում

2022-23 թթ. «Երիտասարդական Ավրորա» մրցույթին ներկայացված նախագծերն ընդգրկում էին խնդիրների

լայն շրջանակ: Որոշները կենտրոնացած էին առողջապահական խնդիրների լուծման վրա, օրինակ՝

իրազեկության բարձրացում կոսմետիկ միջոցներում առկա վտանգավոր քիմիական նյութերի վերաբերյալ,

որոնք խաթարում են էնդոկրին համակարգը: Մեկ այլ նախագիծ ուղղված էր ընտանեկան բռնության դեմ

պայքարին՝ կրթական ռեսուրսներ եւ համայնքային օգնություն առաջարկող հավելվածի միջոցով:    2023 թ.

մարտի 23-ին «Երիտասարդական Ավրորա» մրցույթի հաղթող ճանաչվեց UWC Դիլիջանի թիմն իր «Կոմբիլի»

նախագծով: Այս նախագիծն անդրադառնում է օդի աղտոտվածության աճող մակարդակին՝ առաջարկելով

կենսաթափոնների կառավարման ավելի արդյունավետ ուղիներ: 

«Երիտասարդական Ավրորան» մեկնարկել է 2017 թ․ եւ իրականացվում է «Ավրորա» մարդասիրական

նախաձեռնության,  «Միացյալ աշխարհի քոլեջների» (UWC), «Կրթություն բոլորի համար» (Teach For

All)  համաշխարհային ցանցի եւ Աֆրիկյան առաջնորդության ակադեմիայի համագործակցությամբ:  Այս

նախագծի նպատակն է խրախուսել UWC դպրոցների եւ քոլեջների ուսանողներին ստեղծելու եւ զարգացնելու

նախագծեր, որոնք կօգնեն լուծումներ գտնելու իրենց համայնքներում առկա մարդասիրական խնդիրների

համար: 

ԱՋԱԿՑԵԼ

